“Сыктывкар – Нижний Новгород” - 2013 воын восьтӧм коймӧд дінмукостса регулярнӧй авиамаршрут

Тӧрыт рытнас воссис медводдза авиарейс Сыктывкар да Нижний Новгород костын. Тайӧ рейс серти кутасны лэбавны L-200 самолётӧн вежоннас кыкысь: воторникӧ да четвергӧ. 
“Комиавиатранслӧн”, миян ас авиакомпаниялӧн, тайӧ 2013 воын восьтӧм коймӧд, а босьтны кӧ тӧд вылӧ Нарьян-Марӧ, Перымӧ да Казаньӧ лэбалан туйяс, - нёльӧд дінмукостса регулярнӧй авиамаршрут - пасйис Коми Республикаса Юралысь Вячеслав Гайзер. - Неважӧн на ме юӧрті Россияса Президент Владимир Путинлы, мый ми зілям ловзьӧдны дінмуса авиация, а талун нин эскӧдам республикаын транспорт инфраструктура сӧвмӧдӧм серти Коми Республикаса Веськӧдлан котырлысь кывъяссӧ. Тӧдчӧда, мый миян республика да матысса дінмуяс костын авиайитӧдъяс сӧвмӧдӧмын тайӧ абу бӧръя тшупӧд. 2014 воын нин выль рейсъяс вермасны йитны Сыктывкар да Салехард, Уфа, Вологда, Киров, Архангельск, Челябинск, Тюмень да Самара. Дерт, та вылӧ колӧ уна вын, но ме кута лача, мый уджъёртъяскӧд – индӧм районъясса губернаторъяскӧд ӧтвылысь федеральнӧй Транспорт министерство отсӧгӧн ми вермам ловзьӧдны дінмуяс костын веськыд йитӧд”.

*** Сыктывкарысь Н.Новогородӧ рейсыс (ИГ 39) кутас петны 19:00 часын Москва кад серти, лэбан кадыс лоӧ 2 час 40 минут. Нижний Новгородса аэропортӧ самолёт кутас локны 21:40. Н.Новгородысь Сыктывкарӧ рейсыс (ИГ 39) кутас петны 22:30. Коми юркарын самолёт пуксяс 01:10.

L-410 UVP E-20 – тайӧ универсальнӧй кык мотора самолёт. Сійӧ бур боксянь петкӧдліс асьсӧ сынӧдті нуӧм-вайӧм дырйи да босьтӧ 19 ветлысь-мунысьӧс. Самолёт вермӧ лэбны сюрс километр ылнаӧдз, лӧсьӧдӧ ветлысь-мунысьлы зэв бур условиеяс.

